
Vi skaper gode dagar!   
Forbokstavane i orda står for våre satsingsområder: 

 

 

· V - står for vener. Barna skal oppleve  å  ha vener i barnehagen. 
Vi vektlegg at barna får god tid til det som er viktigast for dei; leiken. Alle barn har behov for å leike, og leiken er viktig for at dei skal kunne utvikle seg. I leiken tileignar barna seg også viktige sosiale erfaringar, som t.d. samarbeid med andre, inkludere andre, innordne seg etter reglar, sjølvhevding, språklæring og kunnskapslæring. Det å  forholde seg til andre er kanskje det viktigaste barn lærer i barndommen. Det er ogå. viktig å få leike ute i all slags ver. Sjølv om det regnar og bles, så kler vi oss godt og opplever at det er kjekt å vere ute også i ruskever. 
Vi skal også ha ein open barnehage, dvs. at vi skal arbeide slik at alle barn og vaksne vert godt kjende med kvarandre. Mange turar, samlingar og aktivitetar skal avdelingane ha felles. Barna skal kunne bruke heile barnehagen til leik med vener, uavhengig kva avdeling barnet har plass på. 
  

· S - står for sjølvkjensle. Vi jobbar i det daglege for å utvikle kvart barn sitt 
sjølvbilde og gje dei ei positiv halding til eiga læreevne. 
I dei daglege rutinesituasjonane vert det eit mål at alle barna skal oppleve meistring og tru på seg sjølv. Barna sine eigne initiativ og meistring av nye ferdigheter, i leik, fysisk utfalding, spel, forming, musikk, drama m.m er også med å. styrkje barna sitt sjølvbilde. Dei vaksne skal vere bevisste på at dei ser, oppmuntrar og støttar barna i at dette greier dei! Kvart barn får sin perm som skal innehalde positive ting om barnet. Det skal bli ei bok som barnet vert stolt av å syne fram. 
  

· G - står for glede. Barna skal oppleve at det har det kjekt i barnehagen. Vi 
skal ta vare på humoren i det daglege. 
I barnehagen finn vi ulike former for glede, i leik, sang, tøys med ord, gjensynsglede, glede over mestring m.m. Dei vaksne skal vere med å syne at dei verdset barna sine humorprodukter. Vi vil prøve å notere oss gullkorn og små historier om barna. 
  

· D - står for Den «gylne» regel
Alle i barnehagen skal ha ei haldning til kvarandre som er prega av tillit og tryggleik, akseptering, lytting og godt sosialt samspel. Vi vektlegg også vanleg folkeskikk som å seie hei og hade til kvarandre, takke, vere høflig og hjelpe kvarandre. 
I arbeidet vårt, t.d i konflikter mellom barna, vil vi bruke "Den gyldne regel"
Det du vil at andre skal gjere mot deg, skal du gjere mot dei. 




